' .’ Washington State Department of

Pakikiisa sa mga Komunidad ng mga Imigrante sa
Washington

Ang Washington State Department of Health ay Nakikiisa sa Ating mga
Komunidad ng mga Imigrante at Refugee; Kumikilala sa mga Epekto sa
Pangangatawan at Pag-iisip ng Chronic Stress

Ang Estado ng Washington ay binubuo ng iba-ibang lahi at pangkat etniko, kung saan
mabhigit 1.2 milyong tao ang isinilang sa labas ng Estados Unidos. Mahigit 30
porsiyento ng mga bata sa Washington ang mayroong kahit isang magulang na isinilang
sa ibang bansa. Maraming pamilya ang nabubuhay sa gitna ng matinding stress,
pangamba at kawalan ng katiyakan, at ang chronic stress na ito ay may hindi
magagandang epekto sa katawan at isip.

“Bilang isang ahensiya para sa kalusugan ng publiko, ang aming misyon ay nakabatay
sa sangkatauhan, dignidad, at sa proteksiyon ng kalusugan at kapakanan ng lahat.”
Washington State Secretary of Health (Kalihim ng Kalusugan ng Estado ng
Washington), Dennis Worsham.

Alam natin na ang karahasan, pangamba, at mga banta sa mga kalayaang sibil ay
nakaaapekto sa kalusugan ng pag-iisip, access sa pangangalaga, tiwala sa komunidad,
at sa kabuoang katatagan ng mga taong aming pinaglilingkuran.

Misyon naming protektahan ang kalusugan at kapakanan ng lahat ng tao sa
Washington at nagsisikap kaming makapaglaan ng mga kondisyon kung saan ang lahat
ay may pagkakataong mamuhay sa paraang pinakamabuti. Ayon sa malawakang datos
ng kalusugan ng publiko, ang pagkakalantad sa pangamba, kawalan ng katiyakan, at
chronic stress ay puwedeng magkaroon ng malulubhang kahihinatnan para sa
kalusugan ng pag-iisip, kalusugan ng pangangatawan, at kapakanan ng komunidad.

Alam natin na ang chronic stress ay:

o Nakaaapekto sa pagkatuto, pagkontrol ng emosyon, at matagalang kalusugan ng
pag-iisip ng mga bata.

e Nakadaragdag sa panganib na dumanas ng pagkabalisa, depresyon, at mga
sintomas kaugnay ng trauma na nakasasagabal sa pang-araw-araw na buhay.

¢ Nakaaapekto sa kakayahan ng puso at katawan na pangasiwaan ang asukal sa
dugo, na nagpapataas sa panganib na magkaroon ng mataas na presyon ng
dugo, sakit sa puso, at type 2 na diyabetes.



¢ Nakababawas sa bisa ng mga immune cell, na nagpapahirap sa katawan na
labanan ang mga impeksiyon at maaaring maging dahilan upang mas mabilis na
magprogreso ang mga sakit.

e Puwedeng maging dahilan upang iantala o iwasan ng mga tao ang
pangangalaga sa kanilang kalusugan, kabilang na rito ang pangangalagang
preventive o pang-iwas sa sakit, pangangasiwa ng chronic o matagalang sakit,
mga serbisyo para sa kalusugan ng pag-iisip, at paggamit ng insurance sa
kalusugan na karapat-dapat para sa kanila.

Ang Washington State Department of Health (Kagawaran ng Kalusugan ng Estado ng
Washinton) ay nakikiisa sa mga komunidad ng mga imigrante at nakikipagtulungan sa
mga kapanig sa estado at lokal upang mabawasan ang mga balakid sa pangangalaga,
maikonekta ang mga tao at pamilya sa mga serbisyong pangkalusugan at panlipunan,
at masuportahan ang kalusugan at kaligtasan ng lahat ng residente ng Washington.
Patuloy kaming makikipagtulungan sa aming mga kapanig upang matugunan ang
pagiging hindi patas ng estruktura at sistema na naglalagay sa ilang partikular na
komunidad sa mas malaking panganib na dumanas ng kapahamakan at
nagkokompromiso sa kabuoang kalagayan ng ating estado. Nakahanda kaming
suportahan ang ating paninindigan sa mga karapatan sa imigrasyon sa buong estado
sa pamamagitan ng nagkakaisang pagkilos at paninindigan sa pinakamataas na antas
sa estado: Nilagdaan ni Gobernador Ferguson ang Executive Order na nagpapatibay sa
paninindigan ng Washington na protektahan ang mga karapatan ng mga imigrante |
Gobernador Bob Ferguson (English lang).

988 Suicide & Crisis Lifeline (Ang Pansagip na Linya para sa Pagpapatiwakal at Krisis)
ay libre at kumpidensiyal na mapagkukunan ng tulong na magagamit ng sinumang
dumaranas ng krisis sa kalusugan ng pag-iisip, alalahanin sa paggamit ng substance, o
emosyonal na pagdurusa. Magagamit ito sa higit sa 240 wika at dayalekto at sa
American Sign Language (Wikang Pansenyas ng Amerika). Tumawag o mag-text sa
988 0 mag-chat online.

Ang aming website ang iyong mapagkukunan ng tulong para sa kinakailangang
impormasyon. Upang makakuha ng mga update, subaybayan kami sa social media.

DOH 175-009 March 2026 Tagalog

Upang hilingin ang dokumentong ito sa ibang format, tumawag sa 1-800-525-0127.
Para sa mga customer na bingi o nahihirapang makarinig, mangyaring tumawag sa 711
(Washington Relay) o mag-email sa doh.information@doh.wa.gov.

